
ZAHIRIDDIN MUHAMMAD BOBUR RUBOIYLARI 

 

Esanova Sabrina Zavqiddin qizi 

Buxoro davlat universiteti talabasi 

Filologiya fakulteti 4- bosqich talabasi 

 

Annotatsiya: maqolada shoh va shoir Zahiriddin Muhammad Boburning 

ruboiylari tahlil qilinadi. 

Kalit soʻzlar: ruboiy, tahlil, lirika, radif, qofiya , janr, ijodkor, memuar, 

konsepsiya, doston, badiiy, realistik tasvir, tilshunos. 

 

Zahiriddin Muhammad Bobur buyuk Boburiylar sulolasi asoschisi, shoir, 

davlat arbobi, tilshunos, faqih, mantiq va riyoziyot ilimlaridan puxta xabardor 

bólgan jamoat arbobi sifatida tarixda qolgan. Bu haqda Oybekning fikrlari 

quyidafi fikrlari mavjud: “Bobur Mirzo hayotining o„z davri, o„z muhiti bilan 

uzviy, teran, realistik tasvirda, epik ko„lamda badiiyatga ko„chira oldi. Bobur 

Mirzo siymosida, uning fitratida asrlar osha bizning zamonlarni ham 

nurlantirib turgan jihatlarni old planga qo„yib, Bobur Mirzo dahosining 

mangulikka daxldorligini dostonning badiiy konsepsiyasiga singdirib yubordi". 

Hqiqatdan ham, Bobur ózining tengsiz memuar asari “Boburnoma” orqali bizni 

óz zamonasining ilmiy va maʼrifiy, madaniy, adabiy muhitidan  xabardor qiladi. 

Bobur lirikasida mavzular olami rang-barang. Shoirning nazm 

namunalarida  Ona vatan sogʻinchi, ayriliq, g'am-tashvish kabi  kechinmalar 

aks ettiriladi.  Bundan tashqari Bobur she`riyatida ishq-muhabbat ham 

tarannum etiladi:  

Ishqingda ko„ngul xarobdur, men ne qilay?   

Hajringda ko„zum purobdur, men ne qilay?  

Jismim aro pech-u tobdur, men ne qilay?  

Jonimda ko„p iztirobdur, men ne qilay?.  

Ruboiyning birinchi misrasida yor ishqida oshiqning kóngli xarobligi  yor 

hajrida oshiq kózlari purob, ya'ni yoshga tólaligi, bu dardga davo bólmish yori 

yóqligidan nima ish qilishini bilmay qolganligi tasvirlanadi. Ruboiyda 

“xarobdur” , “purobdur”, “tobdir”, “iztirobdur” sózlari qofiyadosh so„zlardir. 

,,Men ne qilay?" jumlasi esa yoyiq radif sanaladi. Ushbu ruboiy turlaridan 

taronayi ruboiydir. 

Pirimqul Qodirovning "Yulduzli tunlar" romanida Boburning 

Mohimbegimga bólgan ilk muhabbat uchqunlari tasviri keltiriladi: “Otlar yurib 

bormoqda edi. Bobur Mohim deb atalgan qizning tobora uzoqda qolayotganini 

o„ylab, ko„nglida kuchli bir armon sezdi. Yigirma kun Hirotda yurib, bu qizni 

nega faqat endi, jo„nab ketayotgan paytda ko„rdi. Bobur hali ham qo„lida ushlab 

borayotgan gulga qaradi. Boyagi go„zal qiz Hirotning butun nafosatini o„z 

jozibasi bilan birga mana shu gulga muattar hid kabi joylab berganga o„xshar 

edi. Bobur gulni yana bir hidladi-da, boshidagi sallasining qatiga ko„zga uncha 

tashlanmaydigan qilib qistirib qo„ydi…". Boburning quyidagi ruboiysida ham 

uning Mohimbegimga bólgan sof muhabbati tasvirlanadi: 

Sen gulsen-u, men haqir bulbuldurmen,  

Sen shu'lasen-u, ul shu'lag'a men kuldurmen.  

Keltirilgan iqtibosda yor gulga óxshatilib, tashxis san'ati yuzaga kelgan. 

Gózal guldek yorning oshig'i qadrsiz  bulbul ekanligi, yorni    shuʼlaga 

óxshatish orqali maʼshuqni yor ishqida yonganligi, oshiqni kulga óxshatib, 

tashbeh sanʼatining ajoyib namunasi yaratilgan. 

   Nisbat yo„qtur deb ijtinob aylamakim,  

Shahmen elga, vale sanga quldurmen.  

Nisbati, tengi yóq deb o„ylama, men elga shoh bo„lsam ham senga 

quldurman, deya  shoir o„zini ta'riflaydi.  

Ruboiy a-a-b-a  tarzida qofiyangan bo„lib, “bulbuldurmen”, “kuldurmen”, 

“quldurmen”,  so„zlariqofiyadosh so„zlardir. “l” tirgak tovushi-raviy sanaladi. 

Zahiriddin Muhammad Bobur mohir ruboiynavislardan biridir.  Oybek  bu 

fikrni quydagicha tasdiqlaydi: “Bobur ruboiylari uning poeziyasining 

chóqqisidir. Boburdan oldingi va keyingi shoirlar bu borada unga yeta 

olmaganlar. Umar Xayyom  ruboiylari kabi uning ruboiylari ham falsafiy 

fikrlarga boy, shaklan mukammal..”,- deya ta'riflaydi. Darhaqiqat,  Bobur 

lirikasi o„zining betakrorligi bilan ajralib turadi. Undagi har bir baytni 

óqiganimizda  buning guvohi bólishimiz mumkin.  

